
Puka Pārongo Aromatawai NCEA 2026 

Ākonga kura tuarua whakauru takirua 

Ngā rā kati mō ngā aromatawai ā-roto 

Kia whakaurua ai ngā hua NCEA ā-roto ki tō Mauhanga eke Paetae a te marama o Hānuere e tū mai nei, me 

tuku āu aromatawai ki My Te Kura i mua i te 12 o Noema. 

Ka whai wā tēnei mō te māka, mō te mātairua, mō te tāpaerua, mō tō kura hoki ki te rīpoata i ngā hua ki a 

NZQA e pā ana ki a mātau. 

 

Ko te 1 o Tīhema te rā whakamutunga hei tuku i ngā aromatawai NCEA ā-roto (ka kati ngā pouaka 

waihotanga ā te 11.59 i te pō). 

Ko ngā hua mai i ngā aromatawai ka tukuna i waenga i te 12 o Noema me te 1 o Tīhema ka uru tonu mō te 

tau kura 2026, engari tērā pea ka kitea ki tō Mauhanga eke Paetae ā te mutunga o Pēpuere 2027. 

Ngā whakaurunga aromatawai ā-waho  

Mā tō kura te kawenga ki te whakauru i a koe mō ngā paerewa aromatawai ā-waho e hiahia ana koe ki te 

whakamātau mō ō akoranga o Te Kura. 

Ko ngā aromatawai ā-waho, ko ngā whakamātautau mutunga tau, ngā kōpaki mahi (portfolios), ngā pūrongo 

me ngā tāpae Kete Manarua. 

 

I mua i te whakatau ko ēhea paerewa e tika ana māu, me kōrero koe ki tō kaiako marau o Te Kura. 

A muri iho, me kōrero koe ki te Kairuruku Te Kura o tō kura, ā, ki te Tautapa a te Tumuaki rānei, kia tika ai tō 

whakauru ki ngā paerewa e hāngai ana. 

Ngā whakamātautau whakaharatau  

Ka tū ngā whakamātautau whakaharatau mō ō kaupapa Te Kura ki tō kura i waenga i te 24 o Ākuhata ki te 11 

o Hepetema 2026. 

Ngā Kohinga / Pūrongo / Ngā rā kati mō te Kete Manarua 

Mēnā kua whakauru koe ki ngā kaupapa e whai ake nei, ā, kua rēhita hoki mō te aromatawai ā-waho, kei 

raro iho nei ko ngā rā whakamutunga hei tuku i tō Pūkete Mahi/Pūrongo/Kete Manarua ki Te Kura. 

   

 Taumata 1 

Hoahoa me te 

Whakawhitiwhiti Ataata  

Hangarau me te Tukatuka 

Hangarau  
21 Ākuhata ki te 11 Hepetema 

Te Ao Haka Akoranga Koiri 

Te Reo Māori Puoro Kanikani 

Toi Ataata 25 Hepetema 

 Taumata 2 Taumata 3 Karahipi 

Hoahoa me te Whakawhitiwhiti Ataata 21 Oketopa 21 Oketopa 21 Oketopa 

Hangarau 14 Oketopa  14 Oketopa  14 Oketopa 

Hauora & Akoranga Koiri - - 14 Oketopa  

Puoro - - 14 Oketopa  

Toi Ataata 25 Hepetema 12 Oketopa 19 Oketopa 

Motuhēhē 

Kia maumahara, nāu ake ngā mahi ka tukuna e koe mō te aromatawai. 

Ka whakaū koe i tō māramatanga ki te Tauākī Motuhaketanga whānui i te tīmatanga o tō ako i My Te Kura. 

 

Me kī taurangi hoki koe nāu ake te mahi mō ia aromatawai, inā tuku koe i ō mahi kua oti ki te pouaka 

waihotanga. 

Mēnā e hiahiatia ana kia tirohia te mahi, me whakaatu hoki koe i te ingoa o tō kaitiaki. 

Ngā hua aromatawai ā-roto 

Kei tō kura te kawenga ki te tuku i ō hua aromatawai ā-roto o Te Kura ki a NZQA. 

Inā wātea mai ēnei hua ki tō whārangi takiuru Ākonga NZQA (https://www2.nzqa.govt.nz/login), me āta 

tirotiro koe i te tika me te whakaotinga o ngā hua kua rēhitatia. 

 
Mēnā he hapa, tēnā whakapā atu ki te Kaitono a te Tumuaki o tō kura. 

Pīra 

Mēnā kāore koe e whakaae ki te kōeke mō tētahi aromatawai ā-roto, i te tuatahi, me tono koe ki tō kaiako 

kaupapa kia arotake i te mākatanga o te aromatawai. 

 

Mēnā kāore tonu koe i te ngata ki te whakamārama i homai e tō kaiako, he kotahi marama tō wā (mai i te wā 

i whiwhi koe i te mahi kua mākahia mai i tō kaiako) ki te tuku pīra ōkawa. 

 

Me whakakī he puka Pīra Aromatawai Ākonga ka īmērahia ki te Kaiārahi Aromatawai & Tohu, Kaitono a te 

Tumuaki i Te Kura. Kei runga i te puka te wāhitau īmēra. 

 
He mea nui kia whakamōhiotia tō Kairuruku Te Kura o tō kura mō te āhua o te pīra. 

 
E wātea ana he puka pīra i My Te Kura. 

• Pāwhiritia tētahi o ō kaupapa NCEA. Ka huaki tēnei i te whārangi kāinga o te kaupapa. 

• Pāwhiritia te pae 'NCEA' kei runga i te whārangi 

 

Āwhina 

Mēnā kei te raru koe, tēnā whakapā atu ki tō kaiako kaupapa kia āwhinatia kia tohutohutia koe. 


